ТҮСІНІКТЕМЕ ЖАЗБА
Археология және этнология ғылыми бағыттарының қарқынды дамуы тарих ғылымдарының жеке сасасына айналуына алып келгендігі белгілі. Бүгінде археологтар мен этнологтардың кәсіби шеберлігінде теориялық эрудиция, зерттеулердің әдістері мен техникасын жетік меңгеру, жоғары ғылыми жауапкершілік қалыптасуда. Олар біртұтастықты қалыптастырады. Сондықтан зертеу тәсілдерін кәсіби меңгере отырып, жаңа білім ала-алатынымызға көз жеткізуіміз керек. Қолда бар білімді жаңа біліммен қоса отырып, оны археолог және этнолог кәсіби кадрларын дайындауда жан-жақты тиімді пайдалану қажет. 
Пәнді оқытудың мақсаты мен міндеттері. Пәннің басты мақсаты археологиялық және этнологиялық зерттеулерді ұйымдастыру мен жоспарлауды қарау болып табылады. 
Пәннің міндеті магистранттарды археологиялық және этнологиялық зерттеудің әдістері және барысымен, зерттеу ерекшеліктерімен –  оның ішінде ақпаратты жинау, өңдеу және талдауда азды-көпті нысандандырылған тәртіп жүйесімен таныстыру. 
Мұның барлығы қойылған мәселені зерттеу үшін қандай да бір тәсілдерді таңдауда маңызды рөл ойнайтын әдістемелік есепте жүзеге асырылады. Сол немесе басқа да қойылған мәселені зерттеу үшін осындай зерттеулерді ұйымдастыру мен жоспарлауды құрастыру нысанның түп негізіне қатысты тәсілдер, оның көмегімен керекті мәліметтерді тарту керек негізгі қорытындыларды қамтиды. 
Магистранттарға қажетті білімдер, танымдар, дағдылар. Осыған байланысты болашақ археолог және этнолог магистранттар үшін қажетті білім мен тәжірибелік танымды бірнеше бөлікке бөлуге болады. Біріншіден, оларға теориялық білімді жеке ғылыми-зерттеу жұмысы танымы арқылы үйретеді; екіншіден, далалық археологиялық және этнологиялық экспедиция немесе лекция және семинар сабақтарын жүргізу барысында алған білімді тәжірибе жүзінде қолдану.

ПӘННІҢ МАЗМҰНЫ
1 бөлім. АРХЕОЛОГИЯЛЫҚ ЗЕРТТЕУЛЕРДІ ҰЙЫМДАСТЫРУ ЖӘНЕ ЖОСПАРЛАУ
Археологиялық зерттеулерді ұйымдастырудың мақсаты мен міндеттері. Археологиялық зерттеу туралы түсінік

Археологиялық зерттеулерді ұйымдастырудың негізгі мақсаты – археологиялық зерттеулердің толық көрінісін қалыптастыру. Зерттеулерді жүйелі ұйымдастыру арқылы ежелгі және орта ғасырлар тарихын қалпына келтіру. Зерттеулерді ұйымдастырудың мақсаты төмендегідей міндеттерден тұрады: 

1. археологиялық зерттеулерді ұйымдастырудың барлық сатыларын қадағалау,

2. зерттеулерді ұйымдастыру туралы археолог-ғалымдардың ғылыми тұжырымдарын білу.

Археологиялық зерттеу туралы түсінік археологияның негізгі түсінігімен тікелей астасып жатыр. Олар – археологиялық мәдениет, археологиялық ескерткіш, археологиялық қабат. Осыларға жүйелі түрде сатылап жұмыс жүргізу арқылы археологиялық зерттеу түсінігін қалыптастыру.

Қазіргі жағдайдағы археологиялық зерттеулердің әдіснамасы. Археологиялық зерттеулерді ұйымдастырудың алғы шарттары

Әдіснама – археологияны жеке тарихи пән ретінде тануға қатысты теориялық зерттеулердің ерекше саласы, оның өткен тарихты зерттеу мен қалпына келтіруде өзіндік деректері бар. Оның мақсаты: әдіс құрылымындағы іргелі түсінік аппаратын талдау және жетілдіру. Археологиялық зерттеулердің әдіснамалық негізі тарихи принципке, жүйелілік пен пәнаралық танымға бағытталған. Іргелі түсінік: археологиялық дерек, түрі, әдістері, археологиялық мәдениет, тарихи-мәдени қауым, археологиялық зерттеулер тәртібі, археологиялық түсініктің деңгейі. 
Археологиялық зерттеулерді ұйымдастырудың алғы шарттары археологиялық барлау, іздестіру және қазба жұмыстарына бағытталады. Олар Қазақстан Республикасының «Тарихи-мәдени мұра объектілерін сақтау және пайдалану туралы» 1992 жылғы 2 шілдедегі Заңы 40 бабы аясында жүргізіледі. 

Қазақстан аумағындағы археологиялық зерттеулер нәтижесінде Қазақстан Республикасының және басқа да мемлекеттердің жеке және заңды тұлғалары алған материалдар мен олжалар ғылыми тіркелгеннен және өңделгеннен кейін Қазақстан Республикасының мемлекеттік музейлеріне беру қағидалары

1. Жалпы ережелер

1. Қазақстан аумағындағы археологиялық зерттеулер нәтижесінде Қазақстан Республикасының және басқа да мемлекеттердің жеке және заңды тұлғалары алған материалдар мен олжалар ғылыми тіркелгеннен және өңделгеннен кейін Қазақстан Республикасының мемлекеттік музейлеріне беру қағидалары (әрі қарай - Қағида) Қазақстан Республикасының және басқа да мемлекеттердің заңды және жеке тұлғаларының Қазақстан аумағындағы археологиялық зерттеулер нәтижесінде алынған материалдар мен олжаларды ғылыми тіркелгеннен және өңделгеннен кейін Қазақстан Республикасының мемлекеттік музейлеріне беру тәртібін белгілейді.

2. Бұл Қағидада келесі негізгі ұғымдар пайдаланылады: 

1) тарих және мәдениет ескерткіштеріндегі археологиялық жұмыстар (әрі қарай - археологиялық жұмыстар) - археология ескерткіштеріне археологиялық қазба, барлау және сараптама арқылы жүргізілетін далалық зерттеулер.

2) археологиялық зерттеулер – археологиялық материалдарды, олжалар мен әдістерді, сондай-ақ археологиялық жұмыстарды жұмылдыра отырып атқарылатын ғылыми зерттеулерді қамтитын шаралар кешені;

3) тарих және мәдениет ескерткіштері – Тарих және мәдениет ескерткіштерінің мемлекеттік тізіміне енгізілген, халықтың өткен тарихымен, қоғам мен мемлекеттің дамуымен байланысты, адам жасаған немесе адам мен табиғаттың бірлескен туындысы болып табылатын жекелеген кесендер, ғимараттар, құрылыстар мен ансамбльдер, тарихи-мәдени ландшафттар және басқа да көрікті жерлер.

Археологиялық зерттеулерді ұйымдастыруға алынатын лицензияға қажетті құжаттар. Археологиялық зерттеу келісімі
Археологиялық зерттеулер жүргізу үшін қажетті лицензия алу қызметі онлайн арқылы («электрондық лицензиялау» www.elicense.kz порталында) жүргізіледі.

1. «Қызметке онлайн тапсырыс беру» батырмасы бойынша өту, осыдан кейін жаңа терезеде «электрондық лицензиялау» порталы ашылады.

2. «Электрондық лицензиялау» порталында Жүйеге кіру немесе тіркелу.

3. «Қызметке онлайн тапсырыс беру» батырмасын басқаннан кейін ашылатын «электрондық лицензиялау» порталының бетінде қызметтің қажетті түрін таңдау және «Әрі қарай» батырмасы бойынша өту.

4. Қызметтің паспортында құжаттар пакетімен танысу және «Қызметке онлайн тапсырыс беру» батырмасы бойынша өту

5. Қажетті мәліметтерді көрсетіп, өтінішті толтыру және өз ЭЦҚ қою.

6. Берілген өтініштің мәртебесін Жеке кабинетте «Менің өтінішім» тарауында қадағалау. Рұқсатты алу туралы «Менің рұқсаттама құжаттарым», хабарлама алу туралы - «Менің хабрламаларым » тарауынан біле аласыз.

1. Лицензия алу үшін:
1. Жеке басты куəландыратын құжат және (немесе) көрсетілетін қызметті алушының өкілі жүгінген кезде заңды тұлғаның сенімхаты немесе нотариалдық куәландырылған сенімхат (жеке тұлға үшін) (жеке басты сәйкестендіру үшін талап етіледі).

2. Өтiнiш.

3. Бюджетке лицензияны алу үшiн лицензиялық алымды төлегенiн растайтын құжат.
4. тарих пен мәдениет ескерткiштерiнде археологиялық жұмыстарды жүзеге асыруға қойылатын бiлiктiлiк талаптарына сәйкестiгi туралы мәлiметтер нысаны;
5. мамандандырылған жабдықтар бойынша мәліметтер нысаны.
Тарих және мәдениет ескерткiштерiнде археологиялық жұмыстарын жүзеге асыру жөнiндегi лицензияны алуға көрсетiлетiн қызметтi алушылар үшiн қосымша:
1. Көрсетiлетiн қызметтi алушының тарих және мәдениет ескерткiштерiнде археологиялық жұмыстарды жүзеге асыру құқығы, археология саласында ғылыми және (немесе) ғылыми-техникалық қызмет субъектісі ретінде аккредитациясы бар ғылыми ұйымның ұсынымхаты.
Археологиялық экспедицияға дайындық жұмыстары. 

Археологиялық экспедицияны ұйымдастыру

Археологиялық экспедицияға дайындық жұмыстарының дұрыс жүгізілуі археологиялық зерттеулерге қажетті заттар мен құжаттардан тұрады. Олар: лицензия немесе ашық парақ; тарихи-мұрағаттық және библиогарфиялық зерттеулер; тарихи жоспарлар мен құжаттардың көшірмесін алу; тарихи-топографиялық сипаттағы (тарихи құрылысты қалпына келтіруде 3D-модельді және басқаларды пайдалану) мақсаттарды шешу үшін көзбен шолу арқылы жасалынған арнайы әдістерді қолдану (оның ішінде GIS-технологияны қолдану); бар болған жағдайда тарихи жоспарларды қазіргі масштабқа ауыстыру; тарихи-гидрологиялық схеманы жасау; палеландшафты талдау; тарихи жазбаларды жинау, түсіндірме жазбаларды жасау.

Экспедицияға қажетті құрал-жабдықтар мен керек-жарақтарды даярлау.

Археологиялық экспедиция – бұрынғы өткен ата-бабаларымыздың өмірі және олардың қоғамы жөнінде ғылыми білім алуға бағытталған зерттеумен тікелей байланысты. 

Археологиялық экспедицияны ұйымдастыру мен оның барысы бекітілген ғылыми әдістемелер тәртібімен жүргізіледі: археологиялық зерттеу; рұқсат қағаз (ашық парақ); археологиялық жобалау; археологиялық барлау; археологиялық қазба; археологиялық бақылау; археологиялық қадағалау.
Археологиялық экспедиция кезінде алынған материалдарды саралау

Археологиялық қазба барысында алынған материалдарды өңдеу мен ары қарай зерттеу жұмыстың негізгі кезеңіне жатады. Бұл археологтың қандай әдісті қолдануына байланысты. Ескерткіш пен табылған артефактілердің хронологиясын анықтау мен жүйелеу үшін типологиялық әдіс қолданылады. Ол еңбек құралының, керамикасының, қаруының және т.б. әр түрлі белгілері: пішін ерекшелігі, материалы, өрнегі және т.б. бойынша жүйелеуге негізделген. Заттың бір түрінің жалпы белгісі бойынша эволюциялық-типологиялық қатарына орналастырылады. Осыдан кейін оларды бір-бірімен салыстыру. Әр кезеңге (қабатқа) тән пішіндер анықталып, дамуы жазылады. Бір ескерткіштің әртүрі бөлігінен және көрші ескерткіштерден табылған заттардың пішіні және т.б. бір-біріне ұқсас келуін бір уақытқа жатады деп есептеуге болады. 

Материалдарды жаппай өңдеу барысында археологияда біркелкі белгілерін анықтауға, сыныптауға және салыстыруға негізделген сандық (статистикалық) талдау кеңінен қолданылады.

Ғылыми жобаны даярлау. 

Ғылыми жобаға қажетті заттар мен материалдық базасын анықтау. Ғылыми жобаны іске асыру кезінде атқарылатын жұмыстар

Ғылыми конкурстық құжаттар ғылым саласындағы уәкілетті органның 2011 жылғы 18 ақпандағы  Қазақстан Республикасының «Ғылым туралы» Заңын іске асыру шеңберінде, ғылыми, ғылыми-техникалық жобаларды жүзеге асыруды гранттық қаржыландыру конкурсына қатысуға өтінімді дайындау үшін 2011 жылы 25 мамырдағы №575 Қазақстан Республикасы Үкіметі бекіткен Ғылыми және (немесе) ғылыми-техникалық қызметті базалық, гранттық, бағдарламалық-мақсатты қаржыландыру қаулысына сәйкес жасалынады. 

Конкурсқа ғылыми және (немесе) ғылыми-техникалық қызметтің аккредиттелген субъектісінің, сонымен бірге білімнің автономды ұйымының қатысуға құқығы бар, олардың төмендегідей құжаттары болуы шарт: 

1) Ілеспе хат;

2) Ұсынылып отырған материалдар мен ғылыми этикетті сақтау ережелері мен қағидалары туралы өтінім;

3) Жобаның қысқаша сипаттамасы; 

4) Конкурсқа қатысу туралы өтінім; 

5) Өтініш берушінің аккредиттелгені жөніндегі куәліктің көшірмесі;
6) Қосымша шарттарды орындау туралы міндеттеме;
7) Жоспарланған ғылыми зерттеулерді қамтамасыз етудегі қажетті ғылыми құрал-жабдықтар (аталған жобаны жүзеге асыру барысында қолданылатын), жеке немесе басқа ұйымнан басшысы қол қойған (дөңгелек мөрмен расталған) немесе жоба конкурсын орындаушы жеке тұлға және оның ғылыми жетекшісінен жалға алынғандығы туралы өтініш.
Ғылыми жобаны жазу барысында қажетті материалдық-техникалық базаның болуы шарт, оның ішінде жоспарланған ғылыми зерттеулерді қамтамасыз ететін ғылыми құралдар жеке немесе жобаны іске асыруда басқа ұйымнан жалданғандығы кесте түрінде құжатпен бекітіледі. 
Өтінім берушіде бар материалдық-техникалық базаны жазудың үлгісі
	№р/с
	Жабдық түрі
	Моделі және шығарылған жылы
	Саны
	Жағдайы (жаңа, жақсы,нашар)
	Жеке меншік, жалға алынған (кімнен)


Ғылыми жобаны іске асыру жұмыстары күнтізбелік жоспарға сай жүргізіледі. 
Жұмыстың типтік күнтізбелік жоспарына жобаның кезеңдері, қойылған міндеттері, оның маңыздылығының негіздемесі, Ганта диаграммасы (міндеті *уақыты (айы) қойылған) кіреді.

Типтік күнтізбе жоспарының үлгісі
	№ р/с
	Жоба міндеттерін жүзеге асыру бойынша тапсырмалар, шаралар атауы
	Ұзақтылығы (ай бойынша)
	Жұмыстың басталу мерзімі (күн/ай/жыл)
	Жобаны жүзеге асыру жылдары 

	
	
	
	
	11- жыл 
	22- жыл 
	33- жыл 


Археологиялық деректерді талдау. Ғылыми жобаның деректік базасын жасау. Табылған заттарды құжаттау және музейлерге өткізу
«Археологиялық дерек» ұғымын археологияны іргелі түсіну қатарына жатқызуға болады. 
Табылған артефактілерден археологиялық деректер қалыптасады. Түсінік пен анықтама екі түрлі. Шешімнің бір мағынасыздығының себебі. Археологиялық деректердің ерекшелігі – қазылған артефакт қалдықтарынан хабар беру үшін шынайы алғашқы кейпін, тіл ортасы жоғында оның толық болмаса да бөлшекті түрде ауызша берілуімен байланысты оны қалыптастыру қажеттілігі. Археологиялық деректердің құндылығының пайыздық шынайылығы жоғары. Археологиялық деректерді қалыптастыру әдістемелік тәсілдердің әртүрлілігімен байланысты.
Археологтар, археологиялық деректер бойынша мамандар компьютермен таныс болғаннан кейін машина есептеуіш мәліметтердің арнайы архивін жасай бастады. Бірінші кезекте компьютерге далалық құжаттар – есептер мен сызбалар енгізіледі. Мәліметтер базасы далалық тіркеулерді енгізу үшін қосымша құрал ретінде пайдаланылады. Проблемалы-бағыттық база деп аталатын мәселелерді шешу барысында қолданылатын бұйымдар тізімін жасау да жүргізілуде. Мәліметтер базасын жспарлау материалдың ерекшелігі мен қойылған міндетті түсінуге көмектеседі. 

Қазба барысында табылған заттар, ол керамика сынығы немесе жазбаша көрнекті ескерткіш болсын есепке алынып, тіркелу керек. Дегенмен жеке немесе жаппай есепке алу әртүрлі болады. Археологиялық ескерткіштердің түрі үшін де жеке және жаппай табылым әр түрлі. 

Мысалы, көпшілік қоныстардың керамикасы – жаппай табылым, ал неолиттік тұрақтың керамикасы жеке, ежелгі қалалардағы шыны білезік – жаппай табылым, ал, қоныстікі – жеке.

Жеке табылымды есепке алу барысында табылған заттардың орны жоспарға түсіріліп, сипаттамасы беріледі. Табылымды табылған орнын, қайдан табылғандығын көрсетпей буып-түю оның басқа ұқсас заттармен шатастыруға алып келеді. Сондықтан күнделікке сызбасы жасалынып, этикеткасына табылған орны мен қазба жылы, қазба нөмірі, қабаты, тереңдігі, шаршысы, заттың нөмірі мен атауы жазылады. Этикеттің астына буып-түюшінің тегі жазылады. 

Заңды және жеке тұлғалардың табылған материалдарды музейлерге тапсыруы материалдарды қабылдау-беру актісі және бұйым тәртіпке сай үлгіде рәсімделеді. 
Ғылыми мақала, еңбек жазуға даярлық.

Археологиялық есепті жазу, оған қойылатын талаптар және оны тіркеу жұмыстары
Ғылыми мақала ретінде жазуға даярлық кезінде мыналар ескерілуі керек: еңбекте қарастырылатын мәселенің қисынын келтіру; осы мәселе төңірегінде материалдарды қайта қарап шығу; осы тақырыпта тың мәселені көтеруді ойластыру; ғылыми деректерді қарау; өз пікірінді енгізетіндей сол проблеманы ақырғы рет тұжырымдау; мақаланың жоспарын жасау – кіріспе бөлімі, негізгі бөлім (бірнеше бөлімге бөлу), қорытынды бөлім, сілтеме, пайдаланылған әдебиеттер тізімі.

Негізгі бөлім жасылғаннан кейін кіріспе мен қорытындыға көшу – қысқаша кіріспе мәліметтер, мәселе бойынша жұмыстарға өзіндік сыни баға беру, зерттеу себебі, сіздің ғылыми болжамыңыздың мәні, тақырыптың өзектілігі мен мақала жоспары; қорытындыда материалдарды қорыту керек.
Археологиялық есеп ең алдыменбарлау немесе қазба барысында алынған материалдарды ғылыми беруден тұрады. Ол бізге қалдырып кеткен ескерткіш арқылы сол қоғамның тарихын толық ашуы мүмкін. Есеп ашық қағаздың нұсқаулық талабына және «Есепті ұсыну ережесіне» сай ұсынылады. 

Кез келген ғылыми есеп төмендегідей белгілерге сай болуы керек: ықшамдылық. Есеп нақты және керекті ақпарат ықшамды баяндалуы; есеп бірінші бетінің дұрыс рәсімделуінен басталуы; орындаушылардың тізімі; реферат; мазмұнының дұрыс жасалуы; кіріспе; негізгі бөлім; қорытынды; пайдаланылған әдеректер тізімі; қосымша. Қосымшада ғылыми жариялымдар, иллюстрациялар мен күнтізбелік жоспар беріледі. 

Тіркеу және ақпараттық картасы болуы шарт. 
2 бөлім. ЭТНОЛОГИЯЛЫҚ ЗЕРТТЕУЛЕРДІ ҰЙЫМДАСТЫРУ ЖӘНЕ ЖОСПАРЛАУ
Этнологиялық зерттеу жүргізудің жалпы концепциясы
 
Этнологиялық зерттеудің бағдарламасын дайындау екі бөлімнен тұрады.
Методологиялық бөлімінде мәселе қойылып, зерттеу нысаны көрсетіліп, мақсаты мен міндеті анықталады, негізгі түсініктер дәйектеледі, зерттеу нысанының алдын-ала жүйелік талдауы жасалып, зерттеу гипотезасы қалыптасады. Әдістемелік-ұйымдастыру бөлімі тұңғыш ақпаратты жинау әдіс-тәсілдерін, этнографиялық зерттеу мен бақылау нысанын,  жиналған далалық материалдарды өңдеу тәсілдерін анықтайды. Бағдарламаға сонымен қатар жұмысты жүргізу уақыты, орындаушылардың тізімі, шығындардың есебі кіреді. Зерттеу бағдарламасы қойылған мақсаттарды жоспарлауға байланысты жасалады. Оның жалпы бағыты сайып келгенде тәжірибелік қызығушылыққа жауап береді. Бағдарлама зерттеу жұмысының кезеңдері, орындау мерзімдері, қажетті ресурстар көрсетілген жұмыс жоспарымен толықтырылады. 
Этнологиялық зерттеудің методологиясы әдіснамасы
Ұстанымдар, әдістер, тәсілдер және ғылыми таным құралдары туралы арнайы оқыту үшін методология түсінігін: а) құрылым, логикалық ұйымдастыру, шығармашылық әдістері мен құралдары туралы оқытуда; ә) ғылыми таным құру түрлері мен әдістері, қағидаларын оқытуда қолдану қажет.
Этнологиялық зерттеудің методологиясы әртүрлі әдіс-тәсілдердің жүйесінен тұрады. Зерттеу барысында ол этнологиядағы түрлі ғылыми мектептердің ерекшелігіне байланысты қолданылады. Мұндай методологиялық зерттеу үш деңгейлі құрылымнан тұрады: а) танымдық сипаттағы білім; ә) құрылым, қағида, ереже және жалпы ғылыми зерттеу әдісі туралы теориялық білім; б) нақты зерттеу мақсаты мен танымдық жағдайға байланысты тақырыптық байланыс.
Этнологиялық зерттеудің методологиясы құрылымында келесі деңгейлерді атап көрсетуге болады: а) ғылыми танымның тақырыптық аймағын анықтауда қажетті білім жүйесі; б) зерттеу мақсатын қою және шешу; в) ғылыми тезаурус құру, пән ерекшелігі,оны міндетті құрылымда қолдану; г) жеке ғылыми-зерттеу мақсатын шешу әдісі.
Теорияны құрудың түрлі тәсілдері бары белгілі: теориялық тұрғыдан типологиялық бөлу, қарапайым эмпирикалық жалпыламадан метатеорияға өту. Ғылыми теорияның қарапайым түрі «сипаттама-жазба» қағидасына, яғни ғылыми түсініктегі жеке және жалпыға сәйкес келеді. 
Басқа ғылымдар сияқты этнология тарих ғылымының бір саласы ретінде жалпы методологиялық негіздерге, сонымен қатар өзіндік жеке принциптерге: тарихилық, жүйелік, шынайылық, сәйкестік, салыстырмалық, құндылық және т.б. сүйенеді.  
Этнологиялық зерттеудің стратегиялық жоспары
Зерттеудің стратегиялық жоспарын таңдауға негіз – эмпирикалық мәлімет жинауға дейінгі білімді анықтау және одан гипотеза құру мүмкіндігі. Зерттеу жүргізудің төрт негізгі жолы бар: 1) Формулятивті (барлау), мәселені анықтауға және гипотеза құру бағытталған. 2) Сипаттамалық, қазіргі этномәдени процесстер мен құбылыстарды зерттеудегі сандық-сапалық әдіс. 3) Тәжірибелік-аналитикалық, аз ғана уақыт аралығында ақпарат алу мақсатында, бір реттік стационарлық зертеуде қолданылады. 4) Салыстырмалы, зерттеу процесстерінің негізгі бағыттарын анықтауда, белгілі уақыт аралығындағы мәліметтерді салыстыру. Аталған зерттеу аймақтық, әлеуметтік-мәдени ерекшелікке байланысты жүргізіледі. Зерттеу барысында аталған көрсеткіштердің бірнешесі немесе барлығы қолданылуы мүмкін.  
Этнологиялық зерттеудің негізгі элементтері 
Теориялық-қолданбалы этнологиялық зерттеу ірі әлеуметтік мәселенің бағыттар мен негізгі кезеңдерін қамтитын зерттеу бағдарламасы шеңберінде жүргізіледі.  Этнологиялық зертеудің жұмыс жоспарын төрт уақытша кезеңге бөлуге болады: 1) Болашақ бағдарламаның бір бөлігі ретінде аталған зерттеудің теориялық концепциясы мен бағдарламасын жасауға кететін уақыт. Оған жалпы зерттеуге кететін уақыттың үштен бір бөлігі жұмсалады. 2) Далалық кезең, мәліметтерді жинау, өңдеу. Оған берілген уақыттың 20% кетеді. 3) Алынған мәліметтерді өңдеу, талдау, аралық ғылыми есептер кіреді. Берілген уақыттың 40% жұмсалады. 4) Қорытынды есептерді жасау уақыты мен басылымдар, шамамен уақыттың 10% құрайды. 
 Алдын-ала немесе пилотажды зерттеуді ұйымдастыру
Негізгі мақсат бастапқы мәліметтерді жинау процедурасына бағытталған әдістерді сараптау, мәлімет жинау тәсілдері, нысандардағы далалық этнологиялық жұмыстарды ұйымдастыру, бақылау нысанын таңдау.  Аталған кезеңдегі басты мақсат далалық жұмыстың барлық бағыттарындағы тұрақтылықтың сақталуы.  Келесі қызмет – зерттеу нысанындағы жауапты информатарлармен байланысты орнату, әрі қарайғы бірігіп жұмыс жасауды қамтамасыз ету. Зерттеу мүшелерінің дайындық деңгейі нақтыланып, қойылған міндеттерді түсіну. Жоспарланған информаторлар мен респонденттерді таңдаудың іске асуын тексеру қажеттілігі, екі фактордан тұратын: алынатын ақпарат сипаты мен бақылау нысанына қол жеткізуге байланысты жүргізілетін сауалнама ауқымы бағаланады.  
Тізімнен таңдалып алынған немесе басқа жолмен зерттелетін информаторлар  түрлі жағдайларға байланысты: басқа жаққа жол жүруге, ауруға, қолының бос болмауына, күткен жерде тұрмауына және т.б. болмай қалуы мүмкін. Жоғарыда келтірілген ұйымдастырудағы қиыншылықтар информаторлар санын анықтауға толық мүмкіндік береді, соған қарамастан нәтижесінде далалық этнологиялық  мәлімет жоспарланған көлемде алынуы тиіс. 
Далалық этнологиялық зерттеу 

Далалық зерттеу – стационарлық нысандарда қажетті материалдарды жаппай жинау. Тікелей және қосымша сұрақтар жазылған анкета респонденттерге таратылады. Сұхбаттасу алдын-ала дайындалған сұрақтарды әрбір жеке адамға қою арқылы жүргізіліп, алынған жауаптар бағдарламаға сәйкес тіркеледі.  Сұхбаттасу (қалыптасқан, нысанды, еркін) жұмысы орнына немесе тұратын жеріне байланысты жүргізіледі. Бақылау әдісі бастапқы эмпирикалық мәліметтерді бағытталған, жүйелі түрде жинауға мүмкіндік береді. Басты жетістігі адамның жасаған іс-әрекеттіне қатысты элементтер мен оқиғаны сол кезде тіркеуге болады. Стационарлық әдіс. Маршруттық және бұтақтық зерттеу. Далалық этнологиялық тәжірибе: маңызды сабақ және кемшілік. «Зерттеу жағдайы» әдісі. Мәліметтерді тіркеу тәсілі. Далалық күнделік.  Аудио- және видеожазбалар.
Осы кезеңдегі ұйымдастыруға қойылатын талаптар: нұсқауды толық орындау, алынған материалдардың шынайы болуын қадағалау, жиналған мәліметтерді мақсатты сақтау жүйесі. Алынған мәліметтер апробоциялық жүйе бойынша топталады: бақылау мәліметтері, құжат, фотосурет және т.б.
Далалық этнологиялық мәліметтерді өңдеу және талдау

Алынған мәліметтерді өңдеу және талдау зерттеу міндеттеріне сәйкес кезең-кезеңімен жүргізіледі. Логикалық міндеттер бірнеше жұмыстарға ұласады. Жиналған мәліметтер тексеріледі – толық және қосымша. Талдау барысы ашық талқыланып, алынған мәліметерді зерттеушілер айтып отырады, аралық қорытындылар басқа мамандармен талқыға салынады. Пікірталас барысында қосымша зерттеулер қажет ететін жаңа идеялар пайда болады. 
Зерттеу нәтижесі есеп түрінде немесе басылымда жарық көреді. Қорытынды есеп барлық тұжырымдардың негіздемесі мен шынайылығын жеке талдауға, басқа міндеттерге қол жеткізу үшін эмпирикалық мәліметтерді қолдануға мүмкіндік береді. 
Есепте барлық мәліметтер мен тұжырымдар тізбектеліп, нақты төмендегідей принциптерге сүйене отырып көрсетіледі: 1) зерттеудің мақсаты мен міндетін көрсету; 2) зерттеу бағдарламасының негізгі идеясы мен концептуальды сызбасы; 3) бастапқы мәліметтерді жинау процедурасын сипаттау; 4) қойылған мәселе бойынша алынған мәліметтерді сараптау және талдау; 5) зерттеудің теориялық және тәжірибелік нәтижелері; 6) аталған зерттеуде тексерілмеген мәселелер болашақтағы зерттеуде қойылып, жаңа гипотезе ұсыну; 7) деректер мен әдебиеттер тізімі; 8) қосымша.
СЕМИНАР САБАҚТАРЫНА ҰСЫНЫЛАТЫН ТАҚЫРЫПТАР 
1. Археологиялық зерттеу туралы түсінік.
2 Археологиялық зерттеулерді ұйымдастыру.
3. Археологиялық зерттеулерді басқару.
4. Ғылыми жобаны (бағдарламаны) жасауға даярлық.
5. Ғылыми жобаның түсіндірме хатын даярлау.

6. Археологиялық жұмысты жоба жасаумен байланыстыру.
7. Археологиялық жоба құжаттарының ерекшеліктері

8. Археологиялық ескерткіштерді сақтау шаралары.
9. Аналитикалық тәжірибе және жазу өнері.
10. Тарихи ортада зерттеу нысанының орны.
11. Ғылыми есептің безендірілуі, құрылымы және мазмұны.
12. Этнологиялық зерттеулер концепциясының ұйымдастыру-әдістемелік бөлімі.
13. Этнология және этнометодология

14. Далалық зерттеулердің тарихы.

15. Этнологиялық зерттеулерді ұйымдастыру мен жоспарлаудың бағдарламасы.

16. Этнологиялық зерттеулердің құрылымы мен методологиялық деңгейі.

17. Этнологиялық зерттеулердің аналитикалық-тәжірибелік жоспары.

18. Этнологиялық зерттеулердің далалық кезеңдері.

19. Пилотаждық зерттеулердің ерекшелігі.

20. Бақылау этнологиядағы алғашқы эмпирикалық мәліметтерді мақсатты және жүйелі жинау әдісі ретінде.
21. Этнологиядағы маршрутты және шоғырлы зерттеулер.

22. Этнологиядағы әлеуметтанулық зерттеулер.
МАГИСТРАНТТАРДЫҢ ӨЗІНДІК ЖҰМЫСТАРЫНА ҰСЫНЫЛАТЫН ТАҚЫРЫПТАР
1. Жобаның мақсаты мен міндеттері.

2. Зерттеудің негіздемесі, өзектілігі, ғылыми және практикалық құндылығы

3. Теориялық даярлық және әдістемелік тәжірибе.

4. Қазақстанның тарихи-мәдени мұраларының жағдайы

5. Тарихи-мәдени мұраға қарсы қылмыс түрлері және олармен күресудің жолдары

6. Археология ескерткіштердегі келісім шартты бекіту және оның орындалу шаралары

7. Ескерткіш жайлы алғашқы мәліметтер

8. Ұйымдастыру және басқару.

9. Мәдени саясаттың отандық және шет елдік тәжірибесі

10. Әлемдік археологияның даму тенденциясы
11. Этнологиялық зерттеулер бағдарламасының негізгі талаптары.

12. Бағдарламаның әдіснамалық бөлімі.

13. Бағдарламаның тәртіптік бөлімі.

14. Далалық этнологияның зерттеу сұрақтары.

15. Далалық зерттеулердің логикасы.

16. Далалық зерттеулерді алдын ала ұйымдастыру. 
17. Далалық зерттеулердің кезеңдері.

18. Далалық жағдайда орынды таңдау және оған қол жеткізу. 

19. Далалық жағдайға ену стратегиясы.

20. Мәліметтерді бақылау және жинау.

21. Далалық белгілердің түрлері.

22. Далалық зерттеулердің этикалық дилеммасы. 

